საქართველოს მთავრობის
დადგენილება
ქ. თბილისი                                                                      2020 წ

„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე
 
მუხლი 1. „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „იზოლაციისა და კარანტინის წესების დამტკიცების შესახებ“ საქართველოს მთავრობის  2020 წლის 23 მაისის №322 დადგენილებაში (www.matsne.gov.ge, 23/05/2020, 470230000.10.003.022034) შეტანილ იქნეს ცვლილება და დადგენილებით დამტკიცებული „იზოლაციისა და კარანტინის წესების“ 113 მუხლის შემდეგ დაემატოს შემდეგი შინაარსის 114 მუხლი:

„მუხლი 114 . საქართველოში უცხოელი სტუდენტების მიმართ გასატარებელი ღონისძიებები
1. საქართველოში უმაღლეს და პროფესიულ საგანმანათლებლო დაწესებულებაში სწავლების მსურველი უცხოელი სტუდენტები, ქვეყანაში განათლების მისაღებად უნდა ფლობდნენ ჯანმრთელობისა და უბედური შემთხვევის სადაზღვევო პოლისს, ამ მუხლის შესაბამისად. 
2. ამ მუხლის მიზნებისთვის უცხოელ სტუდენტს მიეკუთვნება პირი, რომელიც არ არის საქართველოს მოქალაქე ან საქართველოში სტატუსის მქონე მოქალაქეობის არმქონე პირი და იმავდროულად წარმოადგენს „უმაღლესი განათლების შესახებ“ საქართველოს კანონითა და „პროფესიული განათლების შესახებ“ საქართველოს კანონით განსაზღვრულ „სტუდენტს“ ან “პროფესიულ სტუდენტს“. 
3. ეს მუხლი არ ვრცელდება: 
ა) პირადობის ნეიტრალური მოწმობის, ნეიტრალური სამგზავრო დოკუმენტის მქონე პირებზე, საქართველოში სტატუსის მქონე მოქალაქეობის არმქონე პირებზე, საქართველოში თავშესაფრის მაძიებელ პირებზე, ლტოლვილის ან ჰუმანიტარული სტატუსის მქონე პირები. ბ) საქართველოში აკრედიტებული დიპლომატიური მისიების, საერთაშორისო ორგანიზაციების წარმომადგენლები და მათი ოჯახის წევრებზე; 
გ) საქართველოს საერთაშორისო ხელშეკრულებაით გათვალისწინებულ შემთხვევებში. 
4. უმაღლესი/პროფესიული განათლების მისაღებად უცხოელი სტუდენტის ჯანმრთელობისა და უბედური შემთხვევის სადაზღვევო პოლისი არ უნდა აღემატებოდეს თვეში 50 ლარს და იმავდორულად უნდა მოიცავდეს არანაკლებ შემდეგ პირობებს: 
	#
	მომსახურება
	დაფარვა
	ლიმიტი (ლარი)

	1.1. 
	24/7 ცხელი ხაზი
	100 %
	ულიმიტო

	1.2. 
	სასწრაფო გადაუდებელი დახმარება
	100 %
	ულიმიტო

	1.3. 
	გადაუდებელი ამბულატორიული მომსახურება ავადობით გამოწვეული/გადაუდებელი ამბულატორიული მომსახურება უბედური შემთხვევით გამოწვეული
	100 %
	ულიმიტო

	1.4. 
	გადაუდებელი ჰოსპიტალური მომსახურება ავადობით გამოწვეული/გადაუდებელი ჰოსპიტალური მომსახურება უბედური შემთხვევით გამოწვეული
	100 %
	20 000

	1.5. 
	გადაუდებელი სტომატოლოგიური მომსახურება
	100 %
	ულიმიტო

	1.6. 
	რეპატრიაცია
	100 %
	10 000

	1.7. 
	COVID 19–თან დაკავშირებული მომსახურება (ამბულატორიული და/ან ჰოსპიტალური დიაგნოსტიკა,  კოვიდ 19-ზე ტესტირება სამედიცინო ჩვენებით, ჰოსპიტალური მკურნალობა, კარანტინი კოვით 19-ით დაავადებულთან კონტაქტის შემთხვევაში).
	100 %
	30 000

	1.8. 
	სადაზღვევო თანხა 
	100 %
	70 000





























5. უცხოელი სტუდენტი ჯანმრთელობისა და უბედური შემთხვევის სადაზღვევო პოლისს უნდა ფლობდეს მისი საქართველოს ტერიტორიაზე ყოფნის სრული პერიოდით, მაგრამ არანაკლებ ერთი სემესტრის ვადით.
6. უცხოელ სტუდენტს საქართველოს ტერიტორიაზე შემოსვლისას საქართველოს შინაგან საქმეთა სამინისტროს საპატრულო პოლიციის დეპარტამენტის პასუხისმგებელი პირი, საკუთარი უფლებამოსილების ფარგლებში, სასაზღვრო გამტარ პუნქტში განუმარტავს საქართველოს ტერიტორიაზე ჯანმრთელობისა და უბედური შემთხვევის დაზღვევის სავალდებულოობის შესახებ და ამოწმებს უცხოელის მიერ სადაზღვევო პოლისის ფლობას.
7. თუ პირი უკვე ფლობს ჯანმრთელობისა და უბედური შემთხვევის სადაზღვევო პოლისს იგი უნდა შეესაბამებოდეს წინამდებარე დადგენილების პირობებს, ხოლო შეუსაბამობის შემთხვევაში, - დამატებით შეიძინოს ჯანმრთელობისა და უბედური შემთხვევის დაზღვევა საჭირო მოცულობით.
9. საგანმანათლებლო დაწესებულება: 
ა) ვალდებულია სასწავლო პროცესში არ დაუშვას ის უცხოელი სტუდენტი, რომელიც იმყოფება ქვეყნის ტერიტორიაზე და არ ფლობს წინამდებარე მუხლით დადგენილ ჯანმრთელობისა და უბედური შემთხვევის სადაზღვევო პოლისს. 
ბ) ვალდებულია აღრიცხოს უცხოელი სტუდენტები, რომლებიც გადიან სწავლებას აღნიშნულ დაწესებულებაში (გარდა დისტანციური სწავლებისა) და გადასცეს შესაბამისი მონაცემები საქართველოს განათლების, მეცნიერების, კულტურისა და სპორტის სამინისტროს. 
გ) უფლებამოსილია უცხოელი სტუდენტის მიერ ჯანმრთელობისა და უბედური შემთხვევის დაზღვევის არ ფლობის შემთხვევაში სტუდენტს შეუჩეროს სტუდენტის სტატუსი.
დ) საქართველოში უმაღლეს და პროფესიული საგანმანათლებლო დაწესებულება  შიდა მარეგულირებელ აქტში ასახოს აღნიშნულო დადგენილებით, სტუდენტისათვის სავალდებულო დაზღვევა ვალდებულება. 
10.  ამ მუხლით განსაზღვრული ღონისძიებების შესრულების მიზნით, საგანმანათლებლო დაწესებულებებს წინასწარ მიეცეთ უფლება, შესაბამისი მომსახურების შესყიდვები განახორციელონ გადაუდებელი აუცილებლობით ან/და  „სახელმწიფო შესყიდვების შესახებ“ საქართველოს კანონის 10​1 მუხლის მე-3 პუნქტის „დ“ ქვეპუნქტის შესაბამისად, გამარტივებული შესყიდვის საშუალებით განხორციელების შესახებ სსიპ – სახელმწიფო შესყიდვების სააგენტოს თანხმობით (საქართველოს მთავრობასთან დამატებითი შეთანხმების გარეშე). 	Comment by Natia Khmaladze: ამის ნაცვლად შესაძლებელია დაიწეროს ასეთი რამ: 


ამ მუხლით გათვალისწინებული პირობები მიჩნეულ იქნეს სადაზღვევო ვაუჩერის პირობებად. 
ვაუჩერის განაღდება და განაღდებასთან დაკავშირებული ოპერაციები (მათ შორის, პრემიის გადახდა), არ არის სახელმწიფო შესყიდვა.
აუჩერის სხვა პირობები (მათ შორის, ვაუჩერის მიმღები ორგანიზაციების ნების გამოხატვის, ვაუჩერის გაცემის წესები, დამატებითი სამედიცინო მომსახურებათა ნუსხა, ვაუჩერის ღირებულება, აგრეთვე ვაუჩერის გამოყენებასთან და ანაზღაურებასთან დაკავშირებული საკითხები და სხვა) განისაზღვროს სადაზღვევო კომპანიასა და დამზღვევს შორის გაფორმებული ხელშეკრულების შესაბამისად. 

იხ. ჯანმრთელობის დაცვის შესახებ კანონის მე-19 მუხლი და შესყიდვების კანონი
[bookmark: _GoBack]11. ამ მუხლით გათვალისწინებული წესების დარღვევისთვის პასუხისმგებლობა ეკისრება საგანმანათლებლო დაწესებულებას.
